
KONSOLIDATSIYALASHGAN 
MOLIYAVIY HISOBOTLARNI 
TAYYORLASHDA AKTIVLARNI 
QADRSIZLANISHIGA OID 
TЕKSHIRISH

Tojiyev Behzod Bekmurod o‘g‘li
Toshkent	moliya	instituti	mustaqil	izlanuvchisi

Annotatsiуa:	Iqtisodiyotmizda	yirik	korxonalarning	o‘rni	beqiyosdir,	ularning	tashkiliy	tuzilmasida	mavjud	shu’ba,	qaram	
korxonalari	 bilan	 birgalikda	 moliyaviy	 hisobotlarni	 xalqaro	 standartlar	 asosida	 tuzish	 konsolidatsiyalashgan	 umumiy	
ko‘rinishdagi	hisobotlarni	yaratish	talablarini	inobatga	olishni	taqozo	etadi.	Shu	jumladan,	aktivlarning	qadrsizlanishi	va	
unga	yaratiladigan	rezervlar	hisob-kitobiga	qo‘yiladigan	talablarni	ham	chetlab	o‘tmaydi.

Kalit	so‘zlar:	nazorat,	hisobot	davri,	konsolidatsiyalashgan	moliyaviy	hisobot,	investitsiya	obyekti,	aktivlarning	qadrsizla-
nishi.

Abstraсt:	The	role	of	large	enterprises	in	our	economy	is	incomparable,	the	preparation	of	financial	statements	according	
to	international	standards	together	with	their	subsidiaries	and	affiliates	in	their	organizational	structure	requires	taking	into	
account	the	requirements	for	the	creation	of	consolidated	general	reports.	This	does	not	exclude	the	requirements	for	
calculating	the	impairment	of	assets	and	the	provisions	created	for	it.

Keу	words:	control,	reporting	period,	consolidated	financial	statements,	investment	object,	impairment	of	assets.

Аннотация:	Роль	крупных	предприятий	в	нашей	экономике	несравнима,	подготовка	финансовой	отчетности	по	
международным	 стандартам	 совместно	 с	 их	 дочерними	 и	 зависимыми	 предприятиями	 в	 их	 организационной	
структуре	требует	учета	требований	по	созданию	сводных	общих	отчетов.	Это	не	исключает	требований	по	рас-
чету	обесценения	активов	и	создаваемых	под	него	резервов.

Ключевые	 слова:	 контроль,	 отчетный	 период,	 консолидированная	финансовая	 отчетность,	 объект	 инвестиро-
вания,	обесценение	активов.

K I R I S H
Rivojlangan	davlatlar	 singari	mamlakatimizda	ham	 tashqi	 iqtisodiy	munosabatlarda	umume’tirof	 etilgan	

me’yoriy-normativ	hujjatlarni	tan	olish	ratifikatsiya	qilish	rivojlanishning	dastagi	sifatida	qaralmoqda.	Shu	o‘rinda	
ma’lumotlardan	tashqi	foydalanuvchilarni	ishonchli	axborot	bilan	ta’minlash,	jahon	bozorlariga	chiqish,	xorijiy	
investorlarni	keng	jalb	etish	maqsadida	Hukumatning	bir	qator	qaror	va	farmonlari	qabul	qilinmoqda.

Xususan,	O‘zbekiston	Respublikasi	Prezidentining	2020-yil	24-fevraldagi	“Moliyaviy	hisobotning	xalqaro	
standartlariga	o‘tish	bo‘yicha	qo‘shimcha	chora-tadbirlari	 to‘g‘risida”gi	PQ-4611-sonli	qaroriga	muvofiq,	aksi-
yadorlik	 jamiyatlari,	 tijorat	 banklari,	 sug‘urta	 tashkilotlari	 va	 yirik	 soliq	 to‘lovchilar	 toifasiga	 kiritilgan	 yuridik	
shaxs		lar	–	2021-yil	1-yanvardan	boshlab,	moliyaviy	hisobotning	xalqaro	standartlari	asosida	buxgalteriya	hisobi	
yuritilishini	 tashkil	 etadi	 va	2021-yil	 yakunlaridan	boshlab	moliyaviy	hisobotni	moliyaviy	hisobotning	xalqaro	
standartlari	asosida	tayyorlanishi	belgilangan.

Shuningdek,	 davlat	 ishtirokidagi	 korxonalarni	 xususiylashtirish	 bo‘yicha	 O‘zbekiston	 Respublikasi	
Prezidentining	 2020-yil	 28-oktyabrdagi	 “Davlat	 ishtirokidagi	 korxonalarni	 isloh	 qilishni	 jadallashtirish	 hamda	
davlat	aktivlarini	xususiylashtirishga	oid	chora-tadbirlar	to‘g‘risida”gi	PF-6096-sonli	Farmoni	bilan	transformat-
siya	qilinadigan	yirik	davlat	korxonalari	va	xo‘jalik	birlashmalarining	ro‘yxati	e’lon	qilindi.

Bugungi	 kunga	kelib,	O‘zbekiston	Respublikasi	 hududida	qo‘llash	uchun	moliyaviy	hisobotning	 xalqaro	
standartlari	 va	 unga	 tushuntirishlar	 matnini	 tan	 olish	 to‘g‘risida	 O‘zbekiston	 Respublikasi	 moliya	 vazirining	
buyrug‘i	2022-yil	9-dekabr	kuni	3400-son	bilan	davlat	ro‘yxatidan	o‘tkazildi.

Konsolidatsiyalashgan	Moliyaviy	hisobotlarni	tuzish	va	aktivlarning	qadrsizlanishiga	oid	tekshirish	bo‘yicha	
bir	qator	mamlakatimiz	va	xorijiy	mutaxassislar	fikr-mulohazalarini	keltirib	o‘tmoqchiman.

O‘zbekiston	 iqtisodiyotining	 integratsiyalashuvi	 va	 moliyaviy	 hisobotlarni	 umumqabul	 qilingan	 shaklda	
taqdim	 etish	 jarayonida	 prof.	 Z.N.Qurbanov	 va	A.K.Akramovlarning	 fikricha	 “Respublikamizda	 buxgalteriya	
hisobini	bosqichma-bosqich	moliyaviy	hisobotning	xalqaro	standartlari	asosida	tashkil	etish	va	moliyaviy	hiso-
botlarni	tuzish	jahon	integratsiyasiga	yanada	kengroq	kirib	borish	imkoniyatini	beradi.	Bu	esa	Respublikamizda	
buxgalteriya	hisobini	isloh	etish	va	modernizatsiya	qilishning	yangi	bosqichi	bo‘lib	qoladi”.

Xorijiy	olimlardan	A.M.Markovichning	ta’kidlashicha:	“Har	bir	mamlakatda	xalqaro	standartlarni	joriy	etish	
o‘ziga	xos	xususiyatlardan	kelib	chiqib	amalga	oshiriladi,	jumladan,	buxgalteriya	hisobi	obyektlarini	tan	olish	va	
baholash	mezonlari	ham	muhim	ahamiyatga	egadir”	[1,	B.1].

Bundan	tashqari,	prof.	V.S.Plotnikov	va	O.V.	Plotnikovalarning	fikricha	“Konsolidatsiyalashgan	moliyaviy	
hisobot	 konsepsiyasining	muammoli	masalalaridan	biri	 bu	−	buxgalteriya	hisobining	nomoddiy	obyekti	 sifa-
tida	gudvilni	aks	ettirishni	uslubiy	jihatdan	ta’minlash	va	shu	bilan	bog‘liq	bo‘lgan	gudvilning	qadrsizlanishidan	
zararlarni	qoplash	jarayonlaridir”	[2,	B.1].

Mazkur	mavzudan	kelib	 chiqib,	 zaruriy	 tahlil	 ko‘rsatqichlari	 va	ularni	moliyaviy	hisobotlarda	aks	ettirish	
jarayonlari	bilan	atroflicha	tanishib	chiqamiz.

T A H L I L  V A  N A T I J A L A R
Mamlakatimizda	Qimmatli-qog‘ozlar	markaziy	depozitariysi	davlat	unitar	korxonasining	2023-yil	20-fevral-

dagi	ma’lumotlariga	asosan	jami	629	dan	ortiq	aksionerlik	jamiyatlari	faoliyat	yuritmoqda.	Mazkur	ro‘yxatga	60	
dan	ortiq	banklar	va	40	ga	yakin	sug‘urta	tashkilotlari,	 iqtisodiyotning	yirik	tarmoq	hamda	xo‘jalik	boshqaruvi	
tashkilotlari	kiritilgan.

Yuqorida	ta’kidlab	o‘tilgan	Hukumatimiz	qaror	va	farmonlarida	belgilangan	vazifalar	qatorida	mazkur	yirik	
soliq	to‘lovchi	tashkilotlar	moliyaviy	hisobotlarini	xalqaro	standartlar	asosida	tuzishadi	va	bu	hisobotlarni	Kon-
solidatsiyalashgan	moliyaviy	hisobotlar,	deb	atashadi.

1-sonli	“Moliyaviy	hisobotni	taqdim	etish”	buxgalteriya	hisobining	xalqaro	standartiga	ko‘ra	moliyaviy	hiso-
botning	to‘liq	to‘plami	quyidagilarni	qamrab	oladi:

●	 hisobot	davri	oxiriga	moliyaviy	holat	to‘g‘risidagi	hisobot;
●	 hisobot	davri	uchun	foyda	yoki	zarar	va	boshqa	umumlashgan	daromad	to‘g‘risidagi	hisobot;
●	 hisobot	davri	uchun	xususiy	kapitaldagi	o‘zgarishlar	to‘g‘risidagi	hisobot;
●	 hisobot	davri	uchun	pul	mablag‘lari	harakati	to‘g‘risidagi	hisobot;
●	 ahamiyatli	hisob	siyosati	va	boshqa	tushuntirish	ma’lumotlaridan	iborat	izohlar	[3,	B.4].
Konsolidatsiyalashgan	 moliyaviy	 hisobotlarda	 bosh	 tashkilot	 ya’ni	 iqtisodchilar	 tilida	 aytadigan	 bo‘lsak	

investorlar	o‘zlarining	shu’ba,	qaram	 tashkilotlarining	moliyaviy	hisobotlarini	 jamlanma	ko‘rinishga	aynan	bir	
hisobot	sanasi	yoki	davriga	tuzish	maqsadida	bir	qator	baholashlarni	amalga	oshirishadi.

Investor	biron-bir	 tashkilot	(investitsiya	obyekti)da	 ishtiroki	xarakteridan	qat’iy	nazar,	 investitsiya	obyekti	
ustidan	nazoratga	egaligini	baholab,	o‘zining	bosh	tashkilot	hisoblanishini	aniqlashi	lozim.

Investor,	agar	investitsiya	obyektidagi	ishtirokidan	daromadlar	o‘zgarishi	riskiga	moyil	bo‘lsa	yoki	bunday	
daromadlarni	olish	huquqiga	ega	bo‘lsa,	shuningdek,	ushbu	daromadlarga	investitsiya	obyektiga	bo‘lgan	vako-
latlarini	amalga	oshirish	natijasida	ta’sir	ko‘rsatish	imkoniyatiga	ega	bo‘lsa,	investitsiya	obyektini	nazorat	qiladi.

Shunday	qilib,	investor	investitsiya	obyektini	faqat	va	faqat	quyidagi	barcha	shartlar	bajarilganda	nazorat	
qiladi:

●	 investitsiya	obyektiga	nisbatan	vakolatlarga	ega	bo‘lsa;
●	 investitsiya	obyektida	ishtirok	etishdan	daromadlar	o‘zgarishi	riskiga	moyil	bo‘lsa	yoki	uni	olishga	nis-

batan	huquqga	ega	bo‘lsa;
●	 investorning	 daromadlari	 miqdoriga	 ta’sir	 ko‘rsatish	 maqsadida	 investitsiya	 obyektiga	 nisbatan	 o‘z	

vakolatlarini	amalga	oshirish	imkoniyatiga	ega	bo‘lsa	[4,	B.2].
Konsolidatsiyalashgan	moliyaviy	hisobotlarni	tuzishda	hisobotning	har	bir	elementiga	xususan	aktivlarga	

katta	e’tibor	qaratiladi,	konseptual	asoslarga	ko‘ra	tashkilot	aktivlarni	hisobotlarda	orttirib,	majburiyatlarni	esa	
kamaytirib	ko‘rsatishi	mumkin	emas.

Aynan	aktivlarni	moliyaviy	hisobotlarda	aks	ettirish	bo‘yicha	20	ga	yaqin	xalqaro	moliyaviy	hisobotlar	hozirgi	
kungacha	amalda	qo‘llanib	kelinmoqda.

Shulardan	biri	36-sonli	“Aktivlarning	qadrsizlanishi”	moliyaviy	hisobotning	xalqaro	standarti	talablari	ham	
konsolidatsiyalashgan	moliyaviy	 hisobotlarni	 tuzishda	 keng	qo‘llanuvchi	 standartlardan	hisoblanadi.	Mazkur	
standartning	qisqacha	qo‘llanilishi	va	tatbiq	etilmaydigan	jihatlari	to‘g‘risida	mulohaza	qilamiz.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

902 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

Standartning	maqsadi	tashkilot	tomonidan	aktivlarning	balans	qiymati	ularning	qoplanadigan	qiymatidan	
ortiq	bo‘lmasligini	ta’minlash	bilan	bog‘liq	tartiblarni	belgilashdan	iborat.	Agar	aktivning	balans	qiymati	undan	
foydalanish	yoki	uni	sotish	orqali	qoplanadigan	summadan	ortiq	bo‘lsa,	aktiv	o‘zining	qoplanadigan	qiymatidan	
ortiq	summada	hisobga	olingan	hisoblanadi.	Agar	ushbu	holat	yuz	bersa,	aktiv	qadrsizlangan,	deb	hisoblanadi	
va	tashkilotdan	qadrsizlanishdan	zararni	tan	olishni	talab	etiladi.	Shuningdek,	standart	qadrsizlanishdan	zararni	
qaysi	payt	qayta	tiklanishi	lozimligini	va	tashkilot	tomonidan	yoritib	berilishi	lozim	bo‘lgan	ma’lumotlarni	belgi-
laydi.

1-rasm: Aktivlarning qadrsizlanishi standartidan tashqari o‘zining me’yoriy talablaridan kelib qadrsizlanish 
darajalarini hisobga oluvchi buxgalteriya hisobi va moliyaviy hisobotning xalqaro standartlari

Mazkur	 rasmda	 keltirilgan	 xalqaro	 standartlar	 36-sonli	 “Aktivlarning	 qadrsizlanishi”	 standarti	 talablariga	
mos	holda	emas	balki,	aktivlarni	o‘ziga	xos	xususiyatlaridan	kelib	chiqib	qadrsizlanishga	tekshirib	boriladi.

Misol	tariqasida	mamlakatimizda	faoliyat	yuritayotgan	konsolidatsiyalashgan	hisobotlarni	tuzuvchi	“Kapi-
talbank”ning	2020-2021-yillar	uchun	tuzilgan	hisobotlarini	tahlil	qilib	ko‘ramiz.

1-jadval: “Kapitalbank” ATBning 2021-yil uchun Konsolidatsiyalashgan foyda yoki zararlar va boshqa 
umumlashgan daromadlar to‘g‘risidagi hisoboti, mln.so‘mda1

2021-yil 2020-yil
Samarali	foiz	usulidan	foydalangan	holda	hisoblangan	foiz	daromadi 1,112,984 571,545
Boshqa	foiz	daromadlari 1,083 1,127
Foiz	xarajatlari (501,247) (307,881)
Sof	foiz	foydasi 612,820 264,791
Mijozlarga	berilgan	kredit	bo‘yicha	kutilayotgan	zararlar	uchun	yaratilgan	zaxira	(rezerv) (89,151) (63,929)
Foiz	hisoblanadigan	mijozlarga	berilgan	kredit	bo‘yicha	yaratilgan	zaxira	(rezerv)dan	so‘ng 523,669 200,862
Sof	foiz	foydasi 403,765 285,943
Komission	daromadlar (147,853) (71,769)
Jorijiy	valyuta	operatsiyalaridan	sof	foyda 139,724 28,099
Boshqa	moliyaviy	aktivlarning	qadrsizlanishidan	zarar	va	shartli	majburiyatlar	bo‘yicha	turli	
rezervlar (22,736) (2,286)

Boshqa	daromadlar 9,201 7,400
Xodimlar	bo‘yicha	va	boshqa	operatsion	xarajatlar (466,943) (294,867)
Foyda	solig‘i	to‘langunga	qadar	foyda 438,827 153,382
Foyda	solig‘i	bo‘yicha	xarajatlar (74,328) (32,766)
Yil	sof	foydasi 364,499 120,616

1	 www.kapitlabank.uz	ma’lumotlariga	asoslanib	muallif	tomonidan	tayyorlandi.

S“Kapitalbank”	ATBning	2021-yil	uchun	tuzilgan	konsolidatsiyalashgan	foyda	yoki	zararlar	va	boshqa	umum-

lashgan	daromadlar	to‘g‘risidagi	moliyaviy	hisobotida	Boshqa	moliyaviy	aktivlarning	qadrsizlanishidan	zarar	va	
shartli	majburiyatlar	bo‘yicha	turli	rezervlar	2020-yilning	shu	davriga	nisbatan	o‘n	barobarga	ko‘p	hisoblangani	
moliyaviy	aktivlarning	qadrsizlanish	darajasi	o‘sgani	yoki	qo‘shimcha	aktivlarni	paydo	qilishidan	rezerv	hisob-	
kitobi	ortgani	bilan	baholasak	bo‘ladi.

Diqqat	bilan	e’tibor	qaratadigan	bo‘lsak,	xalqaro	standartlar	asosida	moliyaviy	hisobot	tuzishda	hisobot-
larda	moliya	yilining	ko‘rsatichlari	hisobotning	chap	tarafida	aks	etuvchi	raqamlar	bilan	ifodalangan.

X U L O S A  V A  T A K L I F L A R
Xulosa	qilib	shuni	aytishimiz	mumkinki,	iqtisodiyotning	har	bir	mustaqil	tarmoqlarida	aktivlarning	tasnifla-

nishi	 turlicha	bo‘lishiga	qaramasdan	ularning	harakati	qadri	va	qiymati	bir-biriga	mos	keluvchi	mezonlardan	
tashkil	topadi.

O‘rganishlar	natijasida	quyidagi	tavsiyalarni	ilgari	surmoqchimiz:

●	 faoliyat	sohalaridan	kelib	chiqib	korxonalarda	mavjud	aktivlarning	bozor	qiymatini	aniq	belgilab	beruv-
	chi	 va	 ularning	 yagona	ma’lumotlar	 bazasini	 tashkil	 etuvchi	 ko‘p	 tarmoqli	 axborot	markazini	 tashkil	
etish,	 bu	 orqali	 korxonalar	 o‘z	 mablag‘lari	 hisobidan	 aktivlarining	 qadrsizlanishini	 tekshirish	 uchun	
yuqori	miqdordagi	sarf-xarajatlarni	tejash	imkoniyatiga	ega	bo‘ladilar;

●	 har	 yili	 korxonalarda	 aktivlar	 qadrsizlanishi	 ko‘rsatkichlari	moliyaviy	 hisobotlarda	 aks	 ettirilib	 borishi	
orqali	makro	darajadagi	sohalar	kesimida	aktivlarning	kimmatlilik	miqdori	aniqlanadi.

